       Հավելված
ՀՀ Սյունիքի մարզի Սիսիան համայնքի ավագանու 

 2025 թվականի մայիսի 16-ի թիվ -Ա որոշման 
ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՍԻՍԻԱՆ ՀԱՄԱՅՆՔԻ ԿԱՄԱՎՈՐ ԽՆԴԻՐՆԵՐԸ, ԿԱՄԱՎՈՐ ԽՆԴԻՐՆԵՐԻՆ ՈՒՂՂՎԱԾ ՍԵՓԱԿԱՆ ԼԻԱԶՈՐՈՒԹՅՈՒՆՆԵՐԸ ԵՎ ԴՐԱՆՑ ԼՈՒԾՄԱՆ ՆՊԱՏԱԿՈՎ ԻՐԱԿԱՆԱՑՄԱՆ 
1. Սույն կարգով սահմանվում են Հայաստանի Հանրապետության Սյունիքի մարզի Սիսիան համայնքի (այսուհետև` համայնք) կամավոր խնդիրների և դրանց լուծման նպատակով համայնքի տեղական ինքնակառավարման մարմինների սեփական լիազորությունների և դրանց իրականացման հետ կապված հարաբերությունները: 
2. Համայնքի կամավոր խնդիրներն են՝ 

1) համայնքի սոցիալապես անապահով և կյանքի դժվարին իրավիճակներում հայտնված անձանց կամ ընտանիքների սոցիալական աջակցության տրամադրման կազմակերպումը. 
2) պետական բարձրագույն և (կամ) միջնակարգ մասնագիտական ուսումնական հաստատություններում, ոչ պետական ուսումնական հաստատություններում (պետական հավատարմագրում ունեցող մասնագիտությունների գծով) սովորող համայնքի սոցիալապես անապահով ընտանիքների ուսանողների ուսման վարձի մասնակի հատուցումը. 
3) համայնքի հանրակրթական դպրոցների գործունեության աջակցումը. 
4) զոհված զինծառայողների, զինծառայողների, պատերազմի վետերանների, հաշմանդամների, կերակրողին կորցրած ընտանիքների սոցիալական պայմանների բարելավման աջակցումը.
5) միջհամայնքային միավորումների ստեղծումը, ինչպես նաև համայնքների հիմնադրած միություններին անդամակցությունը:

6) բնակավայրերի անժառանգ և/կամ միայնակ տարեցների տնային խնամքի կազմակերպումը․
7) համայնքում սոցիալապես անապահով և հաշմանդամություն ունեցող անձանց տեղափոխման մատչելիության ապահովումը։
3. Համայնքի կամավոր խնդիրների լուծման նպատակով համայնքի ավագանին և համայնքի ղեկավարը իրականացնում են հետևյալ  սեփական լիազորությունները՝ 

1) միջոցներ են ձեռնարկում զոհված զինծառայողների, զինծառայողների, պատերազմի վետերանների, հաշմանդամների, կերակրողին կորցրած ընտանիքների, սոցիալապես անապահով այլ խավերի սոցիալական պայմանների բարելավման ուղղությամբ. 
2) աջակցություն են ցուցաբերում միայն պետական բարձրագույն և (կամ) միջնակարգ մասնագիտական ուսումնական հաստատություններում, ոչ պետական ուսումնական հաստատություններում (պետական հավատարմագրում ունեցող մասնագիտությունների գծով) սովորող համայնքի սոցիալապես անապահով ընտանիքների ուսանողների ուսման վարձի վճարման կազմակերպմանը. 
3) նպաստում են համայնքի հանրակրթական դպրոցների գործունեության կազմակերպմանը.
4) տեղական ինքնակառավարման արդյունավետությունը բարձրացնելու նպատակով կամ հանրային շահերից ելնելով ստեղծում են միջհամայնքային միավորումների, ինչպես նաև անդամակցում համայնքների հիմնադրած միություններին.
5) կազմակերպում են համայնքի սոցիալապես անապահով և կյանքի դժվարին իրավիճակներում հայտնված անձանց և ընտանիքների սոցիալական աջակցության տրամադրումը.
6) կազմակերպում են համայնքի բնկավայրերի անժառանգ և/կամ միայնակ տարեցների տնային խնամքի ծառայությունների տրամադրումը․
7) կազմակերպում են համայնքում սոցիալապես անապահով և հենաշարժողական խնդրով պայմանավորված հաշմանդամություն ունեցող անձանց մատչելի տեղափոխման ծառայությունների տրամադրումը։
4. Համայնքի կամավոր խնդիրների և դրանց լուծման համար սեփական լիազորությունների իրականացման համար համայնքի բյուջեով նախատեսված ֆինանսական միջոցները չեն կարող գերազանցել  համայնքի այդ  տարվա  բյուջեով նախատեսված սեփական եկամուտների մինչև 10%-ը:
5. Կամավոր խնդիրների լուծման համար ֆինանսական միջոցների հատկացումը իրականացնում է համայնքի ղեկավարը՝ համայնքի բյուջեով նախատեսված հատկացումներին համապատասխան կամ ֆինանսավորող կազմակերպությունների միջոցների ներգրավմամբ։
6. Այն դեպքում, երբ համայնքի ղեկավարի կողմիցկամավոր խնդիրների լուծման համար չի պահանջվում ֆինանսական և գույքային միջոցների հատկացում՝ համայնքի ղեկավարը դրանք իրականացնում է ինքնուրույն և սեփական պատասխանատվությամբ:
7. Կամավոր խնդիրների լուծման իրականացման առաջարկություն կարող են նախաձեռնել համայնքի ղեկավարը, համայնքի ավագանու անդամները, բնակիչները, հասարակական կազմակերպությունները և միավորումները, ինչպես նաև քաղաքացիական հասարակության այլ ինստիտուտներ, նշելով դրա նպատակը, խնդրի կարգավորման համար անհրաժեշտ ֆինանսական միջոցի չափը և անհրաժեշտության հիմնավորումը հավաստող փաստաթղթեր, եթե դրանք առկա են:
8. Համայնքի ղեկավարը դիմումը և անհրաժեշտ փաստաթղթերն ստանալուց հետո այն հասցեավորում է սոցիալական աջակցության տրամադրման հանձնաժողովին, որը՝
1) մեկամսյա ժամկետում ճշտում է դրանց արժանահավատությունը, հաշվարկում կամավոր խնդրի իրականացման համար գումարի մեծությունը և կազմում է եզրակացություն աջակցության տրամադրման կամ մերժման. 
2) կազմում է համայնքի ղեկավարի որոշման նախագիծը. որի մեջ նշվում են` կամավոր խնդրի իրականացման համար անհրաժեշտ ֆինանսական միջոցի չափը և անհրաժեշտության հիմնավորումը, իսկ  կամավոր խնդրի լուծման իրականացումը մերժելու դեպքում՝ մերժելու պատճառները, փաստական և իրավական հիմքերը:
9. Համայնքի ղեկավարը զոհված զինծառայողների, զինծառայողների ընտանիքների սոցիալական պաշտպանվածության բարելավման, պատերազմի վետերանների սոցիալական խնդիրների լուծման, հաշմանդամների, կերակրողին կորցրած ընտանիքների, սոցիալապես անապահով այլ խավերի սոցիալական պայմանների բարելավման վերաբերյալ դիմումները քննարկելու նպատակով՝ իր որոշմամբ կազմում է մշտական գործող հանձնաժողով: 
10. Սոցիալական աջակցության տրամադրման վերաբերյալ դիմումները մշտական գործող հանձնաժողովի կողմից քննարկելուց հետո, հանձնաժողովը տալիս է կամավոր խնդրի լուծման իրականացման համար եզրակացություն, նշելով անհրաժեշտ աջակցության տրամադրման ձևը, չափը և անհրաժեշտությունը: 
11. Սոցիալական աջակցության տրամադրման անհրաժեշտ նախապայմաններն են․
1)    համայնքի բնակիչ հանդիսանալը (հաշվառված են կամ վերջին երկու տարում փաստացի բնակվում են համայնքում, ներառյալ Լեռնային Ղարաբաղից բռնի տեղահանվածները կամ փախստականի կարգավիճակ ունեցողները և փաստացի հաշվառմամբ բնակվող անձինք)։
2) սոցիալապես անապահով ընտանիք հանդիսանալու վերաբերյալ սոցիալական աջակցության տրամադրման մշտական գործող հանձնաժողովի դրական եզրակացությունը.  
3) համայնքի բյուջեի նկատմամբ հարկային պարտականությունների բարեխիղճ կատարումը և սոցիալական աջակցության տրամադրման դիմումի ներկայացման ժամանակ տեղական հարկերի, տուրքերի, վարձավճարների վերաբերյալ պարտք չունենալը։ 

12. Սոցիալական աջակցության տրամադրման որոշումներ կայացնելիս գործում են հետևյալ չափորոշիչները՝
1) երեք և ավել անչափահաս երեխա ունեցող անապահովների ընտանիքները․
2) միածնող կամ ամուսնալուծված ծնողի խնամքին գտնվող կամ առանց ծնողական խնամքին մնացած երեխաներ ունեցող ընտանիքներ։
3) 1-ին և 2-րդ խմբի հաշմանդամություն ունեցող և/կամ ֆունկցիոնալության սահմանափակմամբ անձինք կամ ընտանիքներ։
4) պարտադիր ժամկետային զինծառայող ունեցող ընտանիք (պոտենցիալ ֆինանսական աղբյուրի բացակայության կամ հոգեբանական վիճակից ելնելով)․
5) գործազուրկի կարգավիճակ ունեցող անապահով անձինք, ովքեր ունեն անապահովության 28․00 միավորից ցածր միավոր․
6) առողջական խնդիրներ ունեցող (վիրահատության կամ թանկարժեք բուժման ենթակա) անապահով անձ ունեցող ընտանիք․
7) հրատապ արձագանք պահանջող իրավիճակում հայտնված անձինք․
8) միայնակ չաշխատող թոշակառու կամ միայնակ անժառանգ տարեց․
9) ընտանիքում խնամառու (անչափահաս, հաշմանդամության 1-ին, 2-րդ խումբ ունեցող կամ ֆունկցիոնալության միջին, ծանր կամ խորը սահմանափակում ունեցող անձինք, 75 և ավելի տարեկան), կամ ոչ աշխատաունակ անձանց առկայություն։
    13․ Ըստ «Սոցիալական աջակցության մասին» ՀՀ օրենքի՝ սոցիալական աջակցությունը   տրամադրվում է հետևյալ ծառայությունների տեսքով․
1/ Խորհրդատվական օգնությունը,

2/ Սոցիալ-վերականգնողական օգնությունը,

3/ Բնաիրային օգնությունը,

4/ Կենցաղային օգնությունը,

5/ Կացարանով ապահովումը,

6/ Խնամքը,

7/ Իրավաբանական օգնությունը,

8/ Զբաղվածության ծառայությունները,

9/ Ընտանիքի կենսաապահովման կայունացման օգնությունը,

10/ Բնակարանային կոմունալ ծառայությունների վճարումների նվազեցումը կամ հատուցումը    կամ վառելանյութ ձեռքբերելու համար հատուցումը

11/ Սոցիալ-հոգեբանական օգնությունը

12/ Սոցիալական պատրոնաժը

13/ Սոցիալական ինտեգրմանը կամ վերաինտեգրմանն ուղղված օգնությունը

14/օրենսդրությամբ նախատեսված այլ սոցիալական ծառայություններ։

 14․ Համայնքի ղեկավարի կամավոր լիազորությունների շրջանակում սոցիալական աջակցությունը տրամադրվում է՝

       1) սննդի աջակցության քարտ 50000 ՀՀ դրամ արժողությամբ (բացի ալկոհոլային                                      խմիչքների, ծխախոտի, կտրող-ծակող գործիքների),
2)  հագուստի և կոշկեղենի աջակցության քարտ 30000 ՀՀ դրամ արժողությամբ,
3) հիգիենայի պարագաների և դեղորայքի աջակցության քարտ 20000 ՀՀ դրամ արժողությամբ,
4) Վառելափայտի տեսքով։
    15․ Առանձին բացառիկ դեպքերում Հանձնաժողովի առաջակության հիման վրա համայնքի  ղեկավարը կարող է կայացնել սոցիալական աջակցության՝ սույն կարգով չնախատեսված եղանակով և չափով աջակցության տրամադրման որոշումներ՝ այդ մասին հաղորդում տալով առաջիկա վագանու նիստում։
16․ Սոցիալապես անապահով ընտանիքների ուսանողներին ուսման վարձի հատկացումը կարող է իրականացվել միայն պետական բարձրագույն և (կամ) միջնակարգ մասնագիտական ուսումնական հաստատություններում, ոչ պետական ուսումնական հաստատություններում (պետական հավատարմագրում ունեցող մասնագիտությունների գծով) սովորելու դեպքում և առավելագույնը կարող է  հատկացվել տարեկան մեկ անգամ՝ ոչ ավելի քան տարեկան ուսման վարձի 30%-ի չափով: Ուսման վարձի հատկացում չի արվում ավագանու անդամի, համայնքի ղեկավարի, համայնքապետարանի աշխատակազմի և համայնքային ենթակայության կազմակերպության աշխատակից հանդիսացող անձանց հետ մերձավոր ազգակցությամբ կամ խնամիությամբ կապված անձանց (ծնող, ամուսին, զավակ, եղբայր, քույր), եթե նրանք վարում են համատեղ տնտեսություն: 

17․ Սոցիալական աջակցությունը տրամադրվում է կարիքի գնահատման արդյունքներից ելնելով մեկ ընտանիքի համար առավելագույնը երկու կարիքի բավարարման նպատակով։ 

                           Աշխատակազմի քարտուղար ՝                                     Կ. Իվանյան
